
Tupã Ñandejára ojapo vaekue opaite 
mba’e! Tupã Ñandejára ojaporo guare pe 
kuimba’e peteiha, Adán, ha’e oiko pe Edén 
Yvaty pe hembireko Eva ndive. Ha’ekuéra 
oiko vaekue vy’apavépe iñe’erendu Tupã 

Ñandejára pe ha ovy’a Tupã 
Ñandejára oĩ hendive kuéra, 

ha peteĩ jey… 



“Añete piko Tupã he'i
peẽme ani haguã pe'u

mba'eveichagua yva ko'a
pegua?” pe mbói oporandu

Eva pe. “Ikatu ro'u yva ko'a pegua, upe yva 
oĩva mbytépente ndaikatúi ro'u” he’i Eva.  
“Tupã he'i oréve ani haguã ro'u chugui téra 

ropokónte jepe hese.  Ro'u
ramo romanóta.”  Mbói he'i

chupe:  “He'i reíko peẽme.
Napemano mo'ãi.”



“Peẽ peikota 
Tupãicha.” Eva 
oipotaiterei pe yva 
upe yvamata regua. 
Ohendu pe mbóipe 
ha ho’u pe yva. 



Eva naiñe’erendui rire Ñandejára 
pe, ome'ẽ iménape ha ha'e avei 
ho'u. Adán he’i vaerã kuri: “Nda’u 
mo’ái, che ñe’erendu vaerã 
Ñandejára pe”. 



Uperõ Adán ha Eva ojapo angaipa 
ha oje hesa pe’a ha ohecha hikuái oĩha 
opívo. Upévare ojapo hikuái oñemo'ã haguã yvyra 
roguégui ha okañy Ñandejára gui umi yvyra kupépe. 



Tupã Ñandejárape oguata ramo hína yvaty rupi 
ka'aru, yvytu oñepyrũvo oipeju kangy. Ha’e 
oikuaama Adán ha Eva rembiapo vaikue. Adán 
omboja Eva re ha Eva katu omboja pe mbóire. 

Ñandejára he’i: “Pe mbói oje maldecima. Ha 
nde kuña hasyta ndeve pe nde memby’i osẽ 

haguã.”  “Adán, ha ne angaipare, ko 
yvy ape oje maldeci ñuatĩ ha javorái 
re. Nde syva ry'áipe 
rehupytýne re'u vaerã 
ára ha ára.”



Ñandejára omosẽ Adán ha Eva 
pe yvaty Edéngui porãitegui. 
Upe angaipa ha’ekuéra ojapo 
vaekuere, ha’ekuéra 
oñemosẽ pe tekove 
Ñandejara 
ome’ẽva gui!



Ñandejára ojapo kyse puku tata ojoko 
haguã chupe kuéra. Tupã Ñandejára 
ojapo Adán ha hembirekópe ijaorã 
tymba pirekuégui. Moogui onohe 
Ñandejára umi 
tymba pire 
kuéra? 



Upérire Adán ha Eva oguereko mitã. Pe imitã peteĩha, Caín, 
omba’apo kokuépe. Ha pe imitã mokõíha, Abel, oñangareko 
ovecha kuérare. Peteĩ jey, Caín omboyke Ñandejárape guarã 
peteĩ aty hemitỹnguégui ha oikuave'ẽ chupe.  Abel avei 

ogueru ijovecha ra'y kuéra ypykuégui, 
ha oikuave'ẽ Ñandejárape 

umi ijovecha ikyra 
ha iporãvéva.  
Ñandejára 

oguerohory Abel ha 
imba'e kuave'ẽ.



Caín ha imba'e kuave'ẽ katu 
ndoguerohorýi Ñandejára.  Upévare 
Caín ipochy ha opoi hovágui.  
Ñandejára he'i chupe: ejaporire 
iporãva, ndaguerohoryichene ne 
kuave’ẽ?



Caín pochy ndopái. Ha upei rire 
peteĩ ko’ẽme, Caín ojeity Abel 
ári ha ojuka chupe.



Ñandejára oporandu Caínpe: Mamópa oime nde ryvy 
Abel?  Ha'e ombohovái: Che piko che ryvy rerekua mba'e? 
Ñandejára oinupã rasy Caín pe ha oipe’a chugui iñemity 
kuéra anive osẽ chupe mba’eve ha 
osẽ oho rei yvy apére. 



Caín oho mombyry Ñandejáragui.  Omenda heindyre 
Adán ha Eva memby kuñare ha oguereko imitã kuéra. 
Pua’e, Caín ñemoñare kuéra omuenyhẽ 
pe táva Caín omoñepyrũ vaekue.



Avei, Adán ha Eva ñemoñare kuéra hetave 
ha hetave pya’eterei. Uperõ yvypóra 
kuéra oikove heta ary. 



Upéi Eva imemby jey ha ombohéra Set. Ha 
he'i: “Tupã ome'ẽ chéve che membyrã Abel 
rekovia.”  Set ha’e vaekue Ñandejára ra’y 
teete ha oikove 912 ary ha heta ita’ýra ha 
itajýra. 



Yvy apére, yvypóra kuéra heko vaive ára ha ára umi 
sy ha tuva ñemoñareicha.  Upéi Ñandejára he’i  
“Ahundíta opa yvypóra ha” opa mymba, 
opa yvýre otyryrýva ha opa guyra ajapo 
vaekue. Ambyasy ajapo hague 
yvypóra. Ha peteĩ 

kuimba’e ndi 

ipy'a porã
Ñandejára …



Pea ha’e vaekue Noé. Noé Set ñemoñare ha 
oiko vaekue Ñandejára ñe’ẽpe ha ipotĩvera. Ha’e 

ombo’e umi mbohapy ita’ýra pe ta’iñe’ẽrendu 
Ñandejára pe. Ha upéi Ñandejára he’i 

oipuruta Noé pe peteĩ 
mba’e porã ojapo 

haguã!



Kuimba’e Ñembyasy Ñepyrũmby

Peteĩ moñe’érã Ñandejára Ñe’ẽ gui, Ñandejára Ñe’ẽ

ojetopa hina pe 

Génesis 3-6

“Ne Ñe’ẽ kuera oikevo ome’ẽ tesape.”
Salmos 119:130



Opa



Pea ko Ñandejára ñe’e omombe’u ñandeve ko Ñandejára 
iporaiteva rehegua, ñandejapo vaekue ha oipota nde reikuaa Ichupe. 

Ñandejára oikuaa ñande mba’e vai jajapo vaekue, ha pea Ha’e ohero 
angaipa. Ha pe ñenupa upe angaipare ha’e hina ñemano, ha Ñandejára 
nderaihueterei ha Ha’e ombou ita’yra peteĩ mi, Jesús, omano hag̃ua pe 

Kurusu re ha Ha’e ohasa upeva ñande angaipa rehe. Ha upei Jesús oikove 
jey ha upe oho Yvagape! Nde regoviarõ Jesús pe ha ejerure chupe to 

mopotĩ ne angaipa kuéra, Ha’e ojapota! Ha’e outa ha oikota nde 
rete pype, ha nde reikota Hendive opa ára peve. 

Nde rejeroviarõ pea ha’e hina añete, ere peicha Ñandejarape: Ñandejara, 
che arovia Nde ha’eha Tupã, ha reiko hague kuimba’e emano haguã ore 

angaiparehe, ha ko’ãga reikove jevyha.  Ejumina che rekove pe ha emopotĩ 
che angaipa kuéra ikatu haguã aguereko peteĩ tekove puahu ha ikatu 

haguã  peteĩ ára aime nendive opa ára peve. Che pytyvõmina rohendu 
haguã ha aiko haguã ndeve guarã Nde ra´yicha.  Taupéicha. 

¡Emoñe’e Ñandejára Ñe’e ha eñe’e Ñandejára ndive 
ko’ê ha ko’êre! Juan 3:16

